
M182A: Wessobrunner (Ahd.) Predigtsammlung A

H10a,1 uone allen mennisken .
H10a,2 so diu einen hab&a .
H10a,3 Manige uuituuun . uuaren
H10a,4 in demo zite helie .
H10a,5 dere nehein ne karn&a
H10a,6 imo ira disg rihten . uuane
H10a,7 diu eina . diu kesta
H10a,8 imfieng in den notin
H10a,9 dere hunkeriare . Saligiu
H10a,10 uuituuua . du . uone
H10a,11 gote in allen dingen
H10a,12 so piuolehen uuirdest .
H10a,13 der dir ne gnadit . der
H10a,14 uuirt uone gote irteil& .
H10a,15 imo selbemo sus
H10a,16 sprechentemo . “Die den
H10a,17 uuituuun ne rihtent .
H10a,18 noh uueisen ne gnadeNT .
H10a,19 die irteilo ih selbo .”
H10a,20 Saligiu uuituuua du selbon
H10a,21 got habest rihtare
H10a,22 unde piskirmare .
H10a,23 Umbe uuaz scolt du nv

H10b,1 decheinen man uueinon .
H10b,2 sid tu nu bezzera
H10b,3 bist . danne du
H10b,4 e uuarest . E . kedruotost
H10b,5 tu in den mennisken
H10b,6 nu gedinges
H10b,7 tu auar in got . E .
H10b,8 kedahtast u nah mennisken .
H10b,9 nu nah gote .
H10b,10 E . lustosotost tu
H10b,11 dih in dero uunneluste
H10b,12 des lichinam- .
H10b,13 unde in den freisen
H10b,14 des keuuates . nu

H10b,15 pedenche fore allen
H10b,16 dingen die chuske .
H10b,17 unde die suzze dere
H10b,18 gotis ee . E . uuare
H10b,19 du dines mannes
H10b,20 diu . nu bist u xp-is
H10b,21 fria . Uuio uile nu
H10b,22 bezzera ist . daz tu
H10b,23 so sichiriu bist . danne

H11a,1 du dinemo munde
H11a,2 dienetist Du ligest
H11a,3 nu baz in dinemo
H11a,4 betta eina . unde
H11a,5 stest uf reniu . danne
H11a,6 du lagest in demo
H11a,7 huore . unde in dere
H11a,8 unreinigheiti
H11a,9 des li\chinamen . E
H11a,10 uuare du pidruch&
H11a,11 unter demo suaren
H11a,12 ioche dines mannes .
H11a,13 nu bist u uf irriht&
H11a,14 uone demo suzzen
H11a,15 gotis ioche . Nu freuue
H11a,16 dih tohter .
H11a,17 uuanda du e firchoufet
H11a,18 uuari daz
H11a,19 tu dines mannes
H11a,20 diu uuarist . nu
H11a,21 hast u auer die friheit
H11a,22 uone gote
H11a,23 imfangen . Nu irhuge

H11b,1 tohter des chananeisken
H11b,2 uuibes . diu
H11b,3 mit ira ungestillintlichen
H11b,4 digen die
H11b,5 gotis gnada piuuarf .
H11b,6 unde des uuibes . diu
H11b,7 mit ira zacheren gotis
H11b,8 fuoze duuuoch .
H11b,9 unde sie mit ira uahsen
H11b,10 trucchenota . unde
H11b,11 ze sinen fuozen saz .
H11b,12 daz si da firnami . uuio
H11b,13 si imfliehen scolti . sinere
H11b,14 chunftigen abulgi .

H11b,15 Unde des uuibes . diu
H11b,16 uone dere beruorida
H11b,17 sines keuuatis keheiligit
H11b,18 uuart . Nu pedenche
H11b,19 iro allera diemuot
H11b,20 ze uuelichen gnadon
H11b,21 si siu praht hab& Unde
H11b,22 uuis tu in kelih in dere
H11b,23 kehorsami . in diemuoti [...][...]

H12a,15 unde uuanda du e
H12a,16 imfahen scoltost tricigualtez
H12a,17 uuuocher .
H12a,18 daz tu auar nu imphahest
H12a,19 sehscigualtiz,;(.)
H12a,20 Ein ieuuelih
H12a,21 mennisco tuo anderemo
H12a,22 daz er imo selbemo
H12a,23 uuelle . uuanda [...][...]

H12b,14 beuuillet
H12b,15 er sih auar mit
H12b,16 sundon .
H12b,17 imo firzihen des
H12b,18 er bitot . uuir ne
H12b,19 intheizen imo auar
H12b,20 neheina sichereheit .
H12b,21 Der uuola lebendo .
H12b,22 der dennoh kesunder
H12b,23 riuuesit . [...][...]

H13a,14 [...][...] na sunda
H13a,15 firgeben uuerden .
H13a,16 in demo iungesten
H13a,17 sunes taga .
H13a,18 Nu intheizes tu
H13a,19 uns neheina sicherheit
H13a,20 uone danne .
H13a,21 Nu saga uns uuaz
H13a,22 ist aua . daz tu unsih
H13a,23 uuola heizest [...][...]

H13b,14 [...][...] tage dere iungisten urteila .
H13b,15 uone disen allen
H13b,16 scol sih der mennisco
H13b,17 behuoten . unde
H13b,18 scol kesunter
H13b,19 riuueson . uuanda

H13b,20 er ne uueiz . ube imo
H13b,21 diu riuua odar diu
H13b,22 pigiht kelazen uuerde .
H13b,23 in sinera hinaferti .

H14a,3 [...][...] gotes u[...][...]
H14a,4 [...][...] iht intheizen
H14a,5 so du uone des tiufeles
H14a,6 keuualte uuellest
H14a,7 behuotet uuerden . so
H14a,8 riuueso kesunder . unde
H14a,9 so dih der endetago
H14a,10 pefind& . so bis tu
H14a,11 sicher uone danne .
H14a,12 sit tu in demo zite
H14a,13 riuuesotost . in demo
H14a,14 du kesundon mahtost .
H14a,15 ne maht du in demo
H14a,16 kesundon . so habent
H14a,17 dih die sunda firlazen . nals
H14a,18 du sie . so ne bist u sicher
H14a,19 danne Nu uuaz uueis
H14a,20 tu [...][...]

H14b,1 gibo ih dir uuanda ih
H14b,2 ne uueiz ube si fruma
H14b,3 si . Nu chuist u ze mir
H14b,4 ih uuilo iz gote lazen .
H14b,5 Umbe uuaz manest
H14b,6 du mih mit dinen
H14b,7 uuorton . uuanda
H14b,8 ne lazest u mih minemo
H14b,9 urteilare . Ih piuiliho
H14b,10 dih demo . demo ih
H14b,11 ouh mih selben piuiliho .
H14b,12 ze irteilenne .
H14b,13 Uuanda uuiste ih daz
H14b,14 iz dir fruma ne uuare
H14b,15 daz ih dir sage so ne
H14b,16 man&a ih dih noh ne
H14b,17 irbrutte dih

H15a,1 [...][...] daz ungeuuissa
H15a,2 unde daz keuuissa pehabe .
H15a,3 Die sunda riuuesa
H15a,4 sputiger . zi diu so
H15a,5 du chomest ze dere
H15a,6 gotes urteila . daz tu

H15a,7 keskend& ne uuerdest
H15a,8 suntir daz tu
H15a,9 uone imo in daz ewiga
H15a,10 rihha keleit& uuerdest .
H15a,12 so stozet er got fone
H15a,13 imo ube er aua denne
H15a,14 uone herzen riuuesot .
H15a,15 unde sinero sundono
H15a,16 [...][...] chedendo . peccaui
H15a,17 [...][...] chot . so wer[...][...]
H15a,18 [...]st[...]
H15a,19 ur[...][...]

H15b,3 uuas . unde da mite
H15b,4 er uone dere heiligen
H15b,5 xp-inheite keskeiden
H15b,6 uuas . unde ube er
H15b,7 uuola nah dere riuua
H15b,8 lebet . unde ouh sih
H15b,9 gote kehuldet . suenne
H15b,10 er danne irstirbet .
H15b,11 so feret er in daz gotes
H15b,12 riche . Der sih aua
H15b,13 gote kehulden ne uuelle .
H15b,14 noh sina sunda
H15b,15 riuueson uone
H15b,16 herzen neuuane
H15b,17 in demo iungisten
H15b,18 zite . so er danne hina
H15b,19 feret . so [...][...]

H16a,13 sunda
H16a,14 in disera uuerlte so
H16a,15 kelutterot . daz daz luttere
H16a,16 fiur odar nieth .
H16a,17 odar auar luccil an uns
H16a,18 uind& ze brennenne .
H16a,19 Vbe uuir gote nieth
H16a,20 danchon in demo trvbesali .
H16a,21 noh die sunda
H16a,22 ne losin mit guoten .
H16a,23 uuerchen . so birn uuir [...][...]

H16b,13 [...][...] uuanda
H16b,14 enez fiur ist unsenftere
H16b,15 denne deheiniz
H16b,16 uurte in dirre
H16b,17 uuerlte Vnde sit

H16b,18 uuir hie furhton
H16b,19 ze einere uuile daz
H16b,20 zekentlicho fiur . uuanda
H16b,21 ne furhten uuir
H16b,22 ouh danne daz euuige
H16b,23 fiur . Tie die houbethaftigen

H17a,1 sunda [...][...]
H17a,13 sunda .
H17a,2 unde ube si sie
H17a,3 auar g&an haben .
H17a,4 so riuueson si iomer .
H17a,5 unde ne kestillen
H17a,6 niomer mit guoten
H17a,7 uuerchun ze
H17a,8 losennen die tagauuelichen
H17a,9 sunda .
H17a,10 Mit den die minneren
H17a,11 sunda irlos& magen

H17b,1 uuerden [...][...]
H17b,13 [...][...] manige
H17b,2 mit sinen ubelen
H17b,3 uuerchun keuuirserota .
H17b,4 so buozi ouh
H17b,5 offanbari . daz er si kebezzeri .
H17b,6 Nu ne dunche
H17b,7 iu ummathlih noh
H17b,8 suari . daz ih iu nu
H17b,9 rate daz uuir unsera
H17b,10 sela irstorbena in den
H17b,11 sunda klagen samoso

H18a,1 den fremeden irstorbenon
H18a,2 lichenamen
H18a,3 Ube unser cheno . odar
H18a,4 unseriu chint . odar
H18a,5 unser charal sterbent .
H18a,6 so klagun uuir siu uile
H18a,7 harto . unde birn
H18a,8 lange in manigere
H18a,9 furiburti Nu bitto
H18a,10 ih iuuuih daz uuir
H18a,11 daz unserere sela irbi&en .
H18a,12 daz uuir demo
H18a,13 fremeden lichinam-
H18a,14 irbi&en . Vnde bedench&
H18a,15 uuio ubel daz ist .

H18a,16 daz uuir den toten
H18a,17 lichinamen chlagen .
H18a,18 den uuir nieth irchucchen
H18a,19 magen . unde
H18a,20 dia irstorbenen sela
H18a,21 niet chlagon . dia uuir
H18a,22 irchuichen magon
H18a,23 Alle gotes holden sculin

H18b,1 folsten in den
H18b,2 guoten uuerchen .
H18b,3 sculin emicigo ana
H18b,4 sten dere leczen . unde
H18b,5 demo keb&e . sie ne
H18b,6 sculin zimberon ufen
H18b,7 die xp-c cruntfeste
H18b,8 neuueder noh die
H18b,9 houbithaftigen
H18b,10 sunda . noh die
H18b,11 minneren . die in
H18b,12 demo fiure firbrenn&
H18b,13 magen
H18b,14 uuerden . also holz
H18b,15 unde heuue . unde
H18b,16 halma . suntir sie
H18b,17 sculin dar uf . zimberon
H18b,18 guotiu uuerch .
H18b,19 dei in demo fiure
H18b,20 also statig sin . samoso
H18b,21 golt . unde silber .
H18b,22 unde goltsteina .
H18b,23 Mina liebistun

H19a,1 brudera nu fernem& dei
H19a,2 gotes kebot . Ir sculit
H19a,3 z allereriste got minnon .
H19a,4 uone allemo
H19a,5 iuuueremo herzen .
H19a,6 uone allemo iuuueremo
H19a,7 muote . uone
H19a,8 allera iuuuerera chrefte .
H19a,9 Dara nah iuuueren
H19a,10 nahisten samoso
H19a,11 iuuuih selben .
H19a,12 Ir ne sculit manslahta
H19a,13 tuon . noh
H19a,14 daz uberhuor . noh
H19a,15 die diuua . fremedes

H19a,16 tinges ne sculit
H19a,17 ir keren . luckez urchunde
H19a,18 ne sculit ir
H19a,19 sagen . alle mennisken
H19a,20 sculit ir eren .
H19a,21 iuuueren lichenam-
H19a,22 sculit ir chestigen .
H19a,23 die fastun sculit ir

H19b,1 minnan . nals die
H19b,2 uuirtscaft . az& die hungerenten .
H19b,3 drench&
H19b,4 die durstenten . uuat&
H19b,5 den nachoton . uuis&
H19b,6 des unchreftigen . peueleh&
H19b,7 den toten .
H19b,8 helf& demo nothaften .
H19b,9 trost& den chlagenten .
H19b,10 Mit herzen
H19b,11 unde mit munde
H19b,12 pring& fure die keuuarheit .
H19b,13 ne irkeb&
H19b,14 ubel mit ubele Nehein
H19b,15 uradriz ne tuot
H19b,16 niomanne . unde
H19b,17 ube iz auar iu k&an
H19b,18 uuerda . so uirtrag&
H19b,19 iz kedultigliche Minnot
H19b,20 iuuuera fiande .
H19b,21 ne fluoch& den . die
H19b,22 iu fluochent . sunder
H19b,23 segenot siu . Dol&

H20a,1 ahtesal gerno umbe
H20a,2 reht . Ne uues& ubermuoti .
H20a,3 noh uuinolini .
H20a,4 noh filoazige . noh
H20a,5 slafigi . noh tragi . noh
H20a,6 murmulari . noh dansari .
H20a,7 Die in charchari
H20a,8 lickent dere sculit ir
H20a,9 uuison . Allen iuuueren
H20a,10 kedingen piueleh&
H20a,11 gote . Pihuotet
H20a,12 iuuueren munt uone
H20a,13 ubelemo kechose .
H20a,14 ne minnat daz michele
H20a,15 kechose . noh dei

H20a,16 uppigen uuort dei
H20a,17 spot machon . ne lach&
H20a,18 filo . Hor& gerno die
H20a,19 heiligen le\czun . B&ot
H20a,20 filo emicigo . Iehot gote
H20a,21 tagelichen dere
H20a,22 ketanan sundono
H20a,23 mit zaheren . unde
H20a,24 mit suftode . in uuueremo

H20b,1 keb&a . unde
H20b,2 firmid& mer ioh
H20b,3 die selbon . ioh alla
H20b,4 sunda . Ne irfull&
H20b,5 die kirida iuuueres
H20b,6 libes . Uolg& nieth
H20b,7 iuuueremo eiginemo
H20b,8 muotuuillen .
H20b,9 irfull& dei gotes kebot
H20b,10 in den uuerchen .
H20b,11 Minn& chuske .
H20b,12 haz& niomannen .
H20b,13 Ne uues& zornige
H20b,14 noh abunstigi .
H20b,15 Ne strit& mit niomanno .
H20b,16 Ne irheu&
H20b,17 iuuuih . Er& ivuuera
H20b,18 alteren . minnot
H20b,19 iuuuera iungeran .
H20b,20 in xp-is minna .
H20b,21 B&et umbe ivuuera
H20b,22 fiande . kefridesam&
H20b,23 iuuuih
H20b,24 uore demo nider

H21a,1 kenten sunnen . mit
H21a,2 missezunftigen .
H21a,3 Unde ne missetruuuet
H21a,4 dere gotis gnadigheite .
H21a,5 Furhtet
H21a,6 den tac dere urteilde .
H21a,7 Habet den tac iuuueres
H21a,8 endes ientie uore
H21a,9 ougen . Ieh& gote
H21a,10 unde den euuarten
H21a,11 iuuuera sundono .
H21a,12 keb& gote unde demo
H21a,13 euuarte den

H21a,14 zehenten allera iuuuerera
H21a,15 dinge . Der
H21a,16 desiu elliu pehalt&
H21a,17 unde den kelichiu
H21a,18 demo sprich& got
H21a,19 zuo in dere urteilide .
H21a,20 “Chom& ir keuuihten
H21a,21 mines fat-
H21a,22 imphah& daz riche
H21a,23 daz iu kekarauu&
H21a,24 ist uone anakenge

H21b,1 dere uuerlte .” Die sie
H21b,2 auar nieht pihalteNT
H21b,3 die firnement da . “far&
H21b,4 ir firfluochote in daz
H21b,5 euuigi fiur . daz dir
H21b,6 kekarauuat ist demo
H21b,7 tieuele unde sinen
H21b,8 engelen .” Tuot ientie
H21b,9 iuuuir almuosin .
H21b,10 uuanda iz irlesk& die
H21b,11 sunda . also daz uuazer
H21b,12 irlesk& daz fiur .
H21b,13 Unde dei ir uuellet daz
H21b,14 iu tuon dei mennisken .
H21b,15 dei tuot ouh ir
H21b,16 in . Ir ne sculit in dero
H21b,17 chirichun sprechun .
H21b,18 noh lachen . noh nieth
H21b,19 anderes uuane innirglicho
H21b,20 p&on . Unde
H21b,21 sculit emicigo imphahen
H21b,22 den gotes lichinamen .
H21b,23 unde sculit iuuuih
H21b,24 e dara zuo reinen [...][...]
H21b,16 Ir

